
PRAKATA 

Syukur ke hadrat Allah SWT kerana dengan limpah kurnianya 

maka buku Usahawan Era Pandemik COVID-19: Antara Kabus 

dan Sinar ini telah berjaya disiapkan. Terima kasih tidak terhingga 

diucapkan kepada semua staf Pusat Keusahawan UMP dan 

usahawan–usahawan pelajar yang begitu gigih dan tabah dalam 

menyiapkan buku ini. Buku Usahawan Era Pandemik COVID-19: 

Antara Kabus dan Sinar adalah sebuah buku yang menceritakan 

latar belakang Pusat Keusahawanan UMP, tadbir urus dan 

perkongsian pengalaman pelajar yang bergelar usahawan yang 

dilahirkan oleh UMP dalam mendepani era pandemik Corona 

Virus Disease – 19 (COVID-19).  

 Ini merupakan siri kedua yang ditulis oleh Pusat 

Keusahawanan UMP berkisar tentang pengalaman usahawan-

usahawan muda. Idea asal untuk menerbitkan buku sebegini lahir 

apabila menyedari tentang kepentingan untuk mendokumenkan 

pengalaman sebagai seorang usahawan  serta tip-tip perniagaan 

yang boleh dikongsi bersama. Dengan penerbitan buku sebegini,  

akan menjadi titik mula untuk mengenengahkan ikon-ikon 

usahawan pelajar yang dilahirkan UMP. Kandungan buku ini 

ditulis sebagai sumber rujukan dan inspirasi kepada semua pelajar 

UMP yang akan dan yang baru bergelar usahawan.  

 Semoga dengan terbitnya buku ini, para pelajar yang ingin 

berjinak dalam bidang keusahawanan akan mendapat suntikan 



ii 
 

semangat bagi menceburi bidang yang penuh mencabar ini. 

Semoga Allah permudahkan segala usaha UMP untuk 

meningkatkan martabat bidang keusahawanan dan melahirkan 

lebih ramai usahawan yang berjaya. Hal ini selaras dengan Dasar 

Keusahawanan Negara 2030, iaitu untuk membudayakan 

keusahawanan dalam segenap lapisan masyarakat dan untuk 

merangsang pembangunan keusahawanan bersepadu dan holistik 

dalam kalangan rakyat Malaysia. 

DARI TINTA PENGARAH: 

SEPINTAS LALU  
PUSAT KEUSAHAWANAN 

UNIVERSITI 
 
 

Keusahawanan telah menjadi agenda penting di Institut Pengajian 

Tinggi (IPT) supaya dapat  membentuk aspek penting dalam 

pembangunan diri pelajar secara holistik. Elemen keushawananan 

bukan sahaja perlu diterapkan di luar kelas atau program-program 

kokurikulum, malahan ia merupakan salah satu kriteria yang perlu 

dicapai dalam objektif program-program yang ditawarkan.  

 Menyedari kepentingan keusahawanan dalam kalangan 

pelajar, UMP telah menubuhkan Pusat Keusahawanan UMP atau 

dikenali sebagai MyPACE (My Progressive, Adaptive & Creative 

Enterpreneurship) secara rasmi pada tahun 2010. Pusat ini 

berperanan dalam memperkasakan agenda keusahawanan 

universiti dan berfungsi untuk membangunkan dan melaksanakan 

aktiviti serta menerapkan nilai keusahawanan  dan keusahawanan 

sosial dalam kalangan pelajar dan warga UMP.  

 MyPACE juga menyediakan pelantar perniagaan, 

menganjurkan latihan-latihan dan program pembangunan 

keusahawanan serta menyelia dan mengelola pelajar dalam 

pertandingan keusahawanan yang dianjurkan. Selain itu, pusat ini 

turut berfungsi untuk menjalinkan kerjasama strategik bersama 

pihak - pihak berkepentingan UMP seperti alumni, industri dan 


